
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՆՈՅԵՄԲԵՐԻ
 12 –Ի ԹԻՎ 1301-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ և ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ  
1.  Անհրաժեշտությունը` 
Նախագծի ընդունումը պայմանավորված է Եվրասիական տնտեսական միության մաքսային տարածք երրորդ երկրներից քաղաքացիական և ծառայողական զենքի, դրա հիմնական (բաղկացուցիչ) մասերի ու փամփուշտների ներմուծման, արտահանման և (կամ) տարանցման հետ կապված իրավակարգավորումները Եվրասիական տնտեսական միության տարածքում՝ ոլորտը կանոնակարգող օրենսդրությունում կատարված փոփոխություններին համապատասխանեցնելու անհրաժեշտությամբ:


2. Ընթացիկ իրավիճակը և խնդիրները 
Հայաստանի Հանրապետության 2015 թվականի նոյեմբերի 12-ի N 1301-Ն որոշման համաձայն՝ երրորդ երկրներից արտաքին առևտուր իրականացնելու նպատակով զենք արտահանելու և (կամ) ներմուծելու համար ձեռնարկատիրական գործունեություն իրականացնող իրավաբանական անձանց ՀՀ մաքսային տարածք ներմուծման, ՀՀ մաքսային տարածքից արտահանման և ՀՀ մաքսային տարածքով տարանցման դեպքում սահմանափակումների ենթակա քաղաքացիական և ծառայողական զենքի, դրա հիմնական (բաղկացուցիչ) մասերի ու փամփուշտների համար ներկայումս տրվում է մեկանգամյա լիցենզիա, իսկ ֆիզիկական անձանց թույլտվություն: Եվրասիական տնտեսական հանձնաժողովի կոլեգիայի 2015 թվականի ապրիլի 21-ի N 30 որոշման մեջ կատարված փոփոխության (տե՝ս 06.10.2015թ. N 131 որոշումը)  արդյունքում՝ իրավաբանական և ֆիզիկական անձանց երրորդ երկրներից արտաքին առևտուր իրականացնելու նպատակով Եվրասիական տնտեսական միության մաքսային տարածք քաղաքացիական և ծառայողական զենքի, դրա հիմնական (բաղկացուցիչ) մասերի ու փամփուշտների ներմուծման, Եվրասիական տնտեսական միության մաքսային  տարածքից արտահանման, և Եվրասիական տնտեսական միության մաքսային  տարածքով տարանցիկ փոխադրման համար տրվում է եզրակացություն՝ թույլատրող փաստաթուղթ (տես՝ N 17 հավելվածը): 
Բացի այդ, ԵՏՀ կոլեգիայի վերը նշված 06.10.2015թ. N 131 որոշմամբ փոփոխություններ են կատարվել  նաև քաղաքացիական և ծառայողական զենքի, դրա հիմնական (բաղկացուցիչ) մասերի ու փամփուշտների ապրանքային անվանումները սահմանող ցանկում և համապատասխան  ԵԱՏՄ ԱՏԳ ԱԱ-ի ծածկագրերում: 
3.  Տվյալ բնագավառում իրականացվող քաղաքականությունը
Տվյալ բնագավառում իրականացվում է ՀՀ գործող իրավակարգավորումները ԵՏՄ մաքսային տարածքում գործող իրավական ակտերի պահանջներին համապատասխանեցնելու քաղաքականություն:
4.  Կարգավորման նպատակը և բնույթը
Նախագծով առաջարկվում է  ՀՀ կառավարության 2015 թվականի նոյեմբերի 12-ի թիվ 1301-Ն որոշմամբ կանոնակարգել երրորդ երկրներից արտաքին առևտուր իրականացնելու նպատակով զենք արտահանելու և (կամ) ներմուծելու համար ձեռնարկատիրական գործունեություն իրականացնող իրավաբանական անձանց  և  ֆիզիկական անձանց կողմից անձնական օգտագործման` ՀՀ մաքսային տարածք  ներմուծման, ՀՀ մաքսային տարածքից արտահանման և ՀՀ մաքսային տարածքով տարանցման համար եզրակացության (թույլատրող փաստաթղթի ) տրամադրման  գործընթացը, ինչպես նաև՝ որոշման մեջ ներառել  քաղաքացիական և ծառայողական զենքի, դրա հիմնական (բաղկացուցիչ) մասերի ու փամփուշտների ապրանքային անվանումները սահմանող ցանկում և  ԵԱՏՄ ԱՏԳ ԱԱ-ի ծածկագրերում կատարված փոփոխությունները:
5. Նախագծի մշակման գործընթացում ներգրավված ինստիտուտները, անձինք

Նախագիծը մշակվել է ՀՀ ոստիկանության կողմից:

6.  Ակնկալվող արդյունքը. 

Նախագծի  ընդունմամբ կկանոնակարգվի երրորդ երկրներից քաղաքացիական և ծառայողական  զենքի, դրա հիմնական (բաղկացուցիչ) մասերի ու փամփուշտների ներմուծման, արտահանման և (կամ) տարանցման եզրակացության (թույլատրող փաստաթղթի) տրամադրման կարգը:

ՀՀ   ՈՍՏԻԿԱՆՈՒԹՅՈՒՆ
Տ Ե Ղ Ե Կ Ա Ն Ք

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՆՈՅԵՄԲԵՐԻ
 12-Ի ԹԻՎ 1301-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ և ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ
 ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ և ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
«Հայաստանի Հանրապետության կառավարության 2015 թվականի նոյեմբերի 12-ի N 1301-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանա: 

Տ Ե Ղ Ե Կ Ա Ն Ք

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՆՈՅԵՄԲԵՐԻ
12 –Ի ԹԻՎ 1301-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ և ԼՐԱՑՈՒՄՆԵՐ ԿԱՏԱՐԵԼՈՒ      ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ
ԲՅՈՒՋԵԻ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Հայաստանի Հանրապետության կառավարության 2015 թվականի նոյեմբերի 12-ի N 1301-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման դեպքում պետական բյուջեի եկամուտների ավելացում կամ նվազում չի նախատեսվում: 

ՀՀ   ՈՍՏԻԿԱՆՈՒԹՅՈՒՆ
